
III.





MOELAIN BEKERDJA DI KAPAL.





 Di pangkalan kota Hamburg ada rame sekali. Bebrapa lama ada banjak kapal dagang dari negri-negri sebla Timoer dan sebla Barat soeda dateng di itoe tempat. Di sana sini ada banjak orang djalan, matroos-matroos dan koeli-koeli ada angkat barang-barang, djoega ada banjak kahar dengen moeatan barang dagangan aken dikirim ka Amerika, Rusland dan Hindia. Di mana-mana café ada penoe orang jang bikin basa tenggorokannja dengen bier dan laen-laen matjem minoeman kras.

 Di antara banjak orang ada berdjaian djoega goeroe muziek Fritz Werner dan ia poenja anak, Julius.

 Julius ada keliatan sanget girang ia memandang kapal dan laen-laen di itoe tempat, la tiada keliatan tjape atawa aoes memandang segala kapal dagang jang blaboe di ini pangkalan dan sabensaben ia menanja ini atawa itoe pada ajahnja jang sringkaiki tiada bisa kasi djawaban. Ini goeroe muziek ada keliatan tjape. Saben-saben ia sapoe kringat di kapalanja dan batja namanja kapal-kapal satoe persatoe.

 Achirnja ia brenti deket kapal ADLER, satoe kapal toea dan kotor. Njata djoega jang poenja ini kapal ada amat pelit dan bajar gadji moera sekali pada orang-orangnja. Toean Werner merasa senang soeda ketemoe ini kapal jang ia tjari,


Mochamed Ali Pacha 

